
Reding concernant les délais dans le cadre des démarches administratives -

cadastre vertical

Monsieur le Ministre,

Jai I'honneur de vous transmettre ci-joint ma réponse a la question parlementaire sous

rubrique.

Veuillez agréer, Monsieur le Ministre, I'expression de mes sentiments tres distingués.

Le Ministre des Finances,

Pierre GRAMEGNA

Antwert vum Hir Finanzminister, Pierre Gramegna op d’parlamentaresch Fro N° 1374 vum
honorabelen Deputéierten Roy Reding betreffend d’Délaien am Kader wvun den
administrativen Démarchen beim «Cadastre vertical»

Den Délai vun der Demande bis zur Validatioun vun der respektiver Andeelung lait aktuell
téscht drai a véier Méint. De folgenden Tableau weist d’duerchschnéttlech Délaie vun den

Neiandeelunge fir d’Joren 2015 bis 2019 un.

Joer Zuel vun neien Délai (Méint) Cléturéiert** Demanden
Demanden
2015 543 3,3 607
2016 643 3,0 533
2017 694 3,2 606
2018 677 3.5 620
2019* 740 3,8 631

= Fir d’Joer 2019, sinn d’Wderter vun deenen éischten zéng Méint héichgerechent ginn.

**  Bei engem gewéssenen Deel vun den Demanden kénnt et net zur Cléture well de Projet entweder net oder

anescht realiséiert gétt, oder well et guer keng Koproprietéit (méi) gétt.

Et ginn Dossieren, bei deene Retarden entstinn, well grouss Annerungen um Projet gemaach
ginn (z.B. eng nei Vermiessung well den Terrain vun der Residence verklengert gétt, eng nei
Baugeneemegung well d’Unzuel oder d‘Notzung vun den Unitéiten dnnert), déi dann nei

Démarchen erfuederen. Dés Dossieren sinn net an dés Moyennen agefloss.



Den Délai fir d’Ofschléissen vun den Dossieren hankt och vill vun der Qualitéit vun deenen
selwechten of, déi d'Verwaltung eragereecht kritt, an déi an der Praxis mol besser, mol manner
gutt ficeléiert kénnen sinn. D‘Verwaltung probéiert all Andeelung op e geweéssene
Qualitéitsniveau ze bréngen, esou dass de Keefer, fir dee jo eigentlech de «Cadastre Vertical»

geduecht ass, maximal geschitzt gétt.

Den Artikel 3 vum Reglement vum 22. Juni 1988 iwwert de «Cadastre Vertical» gesait vir, dass fir
all privaten Deel eng Notzung an den «Tableau descriptif» ageschriwwe gétt. D'Verwaltung huet
duerfir eng Léscht vu Notzungen opgestallt, déi sait Februar 2015 och op hirem Internetsite
veréffentlecht ass. Dés Léscht weist anescht wéi dem Deputéierte seng Fro dat suggéréiert, keng

Notzung als «Haie» un.

Duerch dés Léscht sinn d’Bezeechnunge vun de Notzungen uniformiséiert ginn an hir Unzuel
iwwersichtlech bliwwen. Fir Deeler op deene Plantatioune stinn, gétt en Ennerscheed gemaach
téschent engem richtege Gaart (Notzung jardin, mat natierlechem Buedem drénner) an enger
Begréngung (Notzung verdure), déi op engem Stéck vum Gebai (z.B. der Dall) opldit. Désen
Ennerscheed, deen och a verschiddene Bautereglementer gemaach gétt, hiankt mat der
ageschrankter Notzung vun enger Grénganlag zesummen, déi op déi Manéier genau delimitéiert
ka ginn. D'Reglement vun der Residence kann dann zum Beispill soen, dass an enger Grénganlag

keng héich Beem geplanzt dierfe ginn, fir d’Isolatioune ze schitzen.

Déi Agenten, déi d'Dossiere validéieren, kucken och ob et an der Residence privat Deeler ginn,
déi némmen duerch de Passage iwwert e Nopeschterrain accessibel sinn. Et geet do meeschtens
&ém Parkplazen (am Gebai oder dobaussen), déi de Koproprietar mat sengem Auto némmen dann
erreeche kann, wann hien iwwert e Wee, iwwert eng Ramp oder duerch e Passage fiert, déi net
oder net ganz um Terrain vun der Residence leien, ouni dass duerfir den Terrain agegrenzt muss
sinn. Wann esou eng Situatioun virldit, gétt an deem Sénn eng Remark op d’'Deckblat vum

«Tableau descriptif» geschriwwen.



All déi Remarken si wichteg Informatioune fir de Keefer. D'Verwaltung huet net d’Autoritéit fir

Akten ze verbidden déi net an hirem Zoustannegkeetsberaich leien.

Iwwer déi lascht Joren hunn esouwuel d’Zuel, de Volume an d’Komplexitéit vun den Dossieren

zougeholl. D'Verwaltung probéiert op zwee Weeér, déser Entwécklung Rechnung ze droen:

- Eng Kéier kuerzfristeg, doduerch dass intern zousatzlech Agente rekrutéiert ginn.
- An eng Kéier méttelfristeg, doduerch dass verschidde Prozeduren ugepasst a vereinfacht
ginn, dass d'Verwaltung hir Direktive praziséiert, an dass verschidde Virschréften aus dem

Reglement iwwert de «Cadastre Vertical» iwwerschafft ginn.



